
  శ్రీ రా మా య ణ ము





నాయస్త్రములను మ - హాదానవుండు. 

అంతట రఘువీరుఁ - డాగ్రహంబొప్ప 

పంతమ్ముతో నొక్క - పారావతమ్ము 

సంధించి వ్రేయ వీ - సరవోక యా క 

బంధునట్లన వాని - బాహార్గళంబు 

వాయవ్యమంత్ర ని - వారితంబగుట 

వాయువు తరుశాఖ - వ్రాల్చినయట్లు 6650

కరము వేగమున ము - ద్గరముతోఁ గూడ 

నఱికిన పెక్కువా - నరులు రాక్షసులు 

నాచేతి క్రిందట - నడఁగ వ్రాలుటయుఁ 

జూచి రాముని సుర - స్తోమ మగ్గించె. 

ఆలోనె దనుజేంద్రుఁ - డలఘు సాలంబు 

వేగంబె డాకేల - వ్రేయఁ బూనుటయు 

దివ్యమై తగునింద్ర - దేవతకాస్త్ర 

మవ్యాజలోకహి - తార్థి సంధించి

వేసిన నది మహా - విటపంబురీతి 

కోసివైచినయట్లఁ - గుంభినిఁ ద్రెళ్ళ 6660

ఖండించుటయు వాని - కరముచేఁ జదిసి 

కొండలు తరువులుఁ - గుంభినిఁ గూలె. 

ఆవేళ నతి వివృతా - ననుండగుచు 

రావణాసుర సోద - రప్రవరుండు

మ్రింగుదు నని తన - మీఁదికిఁ గదియ 

నంగదసుగ్రీవు - లబ్బురంబంద 

జతఁగూర్చి రెండర్ధ - చంద్ర బాణముల 

నతని కాళ్లును దుని -యలుగాఁగఁ ద్రుంప

